
ᓄᓇᓕᐸᐅᔭᖏᑦ ᐃᖃᓗᐃᑦ 
ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒪᓂᖓᑦ #14 

ᔪᓚᐃ 26, 2016 ᐅᓐᓄᒃᑯᑦ 6:00 
ᑲᑎᒪᔩᑦ ᑲᑎᒪᕕᖓᓐᓂ 

 
ᓇᔫᑎᔪᑦ ᑲᑎᒪᔨᓂᒃ 
ᒪᐃᔭ ᒫᑕᓕᓐ ᕋᑦᕗᕐᓐ 
ᒪᐃᔭᐅᑉ ᑐᓪᓕᐊ ᕉᒪᐃᓐ ᓯᑏᕙᓐᓴᓐ 
ᑲᑎᒪᔨ ᒦᒐᓐ ᐱᔪᓪ−ᓚᐃᔪᓪ 
ᑲᑎᒪᔨ ᑯᖢᓚ ᒪᑦᓴᔨ 
ᑲᑎᒪᔨ ᓴᐃᒪᓐ ᓇᑖᖅ 
 
ᓇᔫᑎᓐᖏᑦᑐᑦ 
ᑲᑎᒪᔨ ᑎᐅᕆ ᑖᕕᓐ 
ᑲᑎᒪᔨ ᔭᐃᓴᓐ ᕈᑲᓐ 
ᑲᑎᒪᔨ ᔪᐊᓇᓯ ᐊᑯᒪᓕᒃ 
 
ᓇᔫᑎᔪᑦ ᐊᐅᓚᑦᓯᔨᓂᒃ 
ᒧᕼᐊᒪᑦ ᕼᐊᓴᓐ, ᐊᐅᓚᑦᓯᔨᒻᒪᕆᒃ 
ᔮᓐ ᒪᕗᕆ−ᒧᑕᓐᔨ, ᑐᑭᒧᐊᑦᑎᑦᔨᒻᒪᕆᒃ, ᐊᓪᓚᕕᒻᒪᕆᒻᒥ 
ᒪᓗᑎ ᓯᒫᕐᑦ, ᑐᑭᒧᐊᑦᑎᑦᓯᔨ, ᐸᕐᓇᓂᕐᒧᑦ ᐱᕙᓪᓕᐊᑎᑦᓯᓂᕐᒧᓪᓗ 
ᕕᒃᑐᐊᕆᐊ ᐊᒻᕗᕆ, ᐊᐅᓚᑦᓯᔨᓄᑦ ᐃᑲᔪᖅᑎ 
ᔩᓂ ᐃᓯᒪᐃᓕ, ᑐᓵᔨᒻᒪᕆᒃ/ᐃᓄᑦᑎᑑᓕᖅᑎᕆᔨ 
ᐋᓐᑐᕆᐊ ᓯᐱᑦᓱ, ᑐᓴᐅᒪᖃᑦᑕᐅᑎᓂᓕᕆᔨ 
 
ᑐᑦᓯᐊᕐᓂᖅ 
 
ᑲᑎᒪᔨ ᓇᑖᖅ ᑐᑦᓯᐊᕐᓂᒃᑯᑦ ᒪᑐᐃᖅᓯᔪᖅ ᐅᓐᓄᒃᑯᑦ 6:00pm. 
 
ᐊᖏᖅᑎᑕᐅᓂᖅ 
 
ᐊᖏᖅᑎᑕᐅᔪᖃᓐᖏᑦᑐᖅ 
 
ᓈᒻᒪᒋᔭᐅᓂᖏᑦ ᑲᑎᒻᒪᐅᑎᑦᓴᐃᑦ 
 
ᐱᖁᔨᕗᖔᕈᑦ #16-166 
 
ᐱᒋᐊᖅᑎᑦᓯᔪᖅ:  ᑲᑎᒪᔨ ᐱᔪᓪ ᓚᐃᔪᓪ 
ᐊᐃᑉᐲᔪᖅ:  ᑲᑎᒪᔨ ᓇᑖᖅ 
 

ᑲᑎᒻᒪᐅᑎᑦᓴᐃᑦ ᓈᒻᒪᒋᔭᐅᖁᓪᓗᒋᑦ ᐊᑐᐃᓐᓇᐅᑎᑕᐅᓂᖏᑦ. 
ᑲᔪᓯᔪᖅ 

1. ᑲᑎᒻᒪᐅᑎᒥᓃᑦ 
 

a)  ᐸᕐᓇᓂᕐᒧᑦ ᐱᕙᓪᓕᐊᑎᑦᓯᓂᕐᒧᓪᓗ ᑲᑎᒪᔨᕋᓛᑦ #04 – ᐅᑦᑑᕝᕙ 1, 2015 
 
ᐱᖁᔨᕗᖔᕈᑦ #16-167 
 
ᐱᒋᐊᖅᑎᑦᓯᔪᖅ:  ᑲᑎᒪᔨ ᐱᔪᓪ ᓚᐃᔪᓪ 
ᐊᐃᑉᐲᔪᖅ:  ᑲᑎᒪᔨ ᓇᑖᖅ 
 

ᐸᕐᓇᓂᕐᒧᑦ ᐱᕙᓪᓕᐊᑎᐊᑦᓯᓂᕐᒧᓪᓗ ᑲᑎᒪᔨᕋᓛᑦ #04 – ᐅᑦᑑᕝᕙ 1, 2015 ᑲᑎᒻᒪᐅᑎᒥᓃᑦ 
ᓈᒻᒪᒋᔭᐅᖁᓪᓗᒋᑦ.  

ᑲᔪᓯᔪᖅ 

 
2. ᓇᓗᓇᐃᖅᓯᓂᖅ ᐱᕚᓪᓕᕈᑎᑦᓴᖃᕐᕕᒋᒍᓂᐅᒃ 
 

ᐱᑕᖃᓐᖏᑦᑐᖅ 
 

3. ᐳᓛᖅᑏᑦ 
 

a) ᐸᓖᓯᒃᑯᑦ 
  ᐊᖓᔪᖅᑳᖅ ᑳᒻᑕᓐ 

ᐊᖓᔪᖅᑳᖅ ᑳᒻᑕᓐ ᐅᓂᒃᑳᓕᒃ ᖃᓄᐃᓕᐅᖅᑐᖃᖅᓯᒪᒻᒪᖔᖅ ᓯᕗᓪᓕᖅᐹᒥ ᐊᑯᓐᓂᕐᒥ ᐊᕐᕌᒍᒥ (ᐄᑉᐳᕉᓪ 1 - 
ᔫᓂ 30). ᐅᖄᓚᔪᖃᖅᓯᒪᔪᖅ 3,084−ᓂᒃ ᐱᔨᑦᓯᖅᑕᐅᒍᒪᓪᓗᑎᒃ ᐸᓖᓯᒃᑯᓐᓄᑦ, ᐊᒥᓱᓐᖑᐹᓪᓕᖅᑐᑦ ᐊᕐᕌᓂ 
2,970−ᖑᔪᓪᓗᑎᒃ. ᐃᒻᒪᖃ ᖃᐅᑕᒫᑦ ᐅᖄᓚᔪᖃᖅᐸᖅᑐᖅ 30 ᒥᑦᓵᓃᑦᑐᓂᒃ ᐱᔨᑦᓯᖅᑕᐅᒍᒪᓪᓗᑎᒃ 
ᐱᖓᓱᓂᒃ ᐸᓖᓯᖃᖅᐸᑦᓱᓂ ᓇᓪᓕᑭᑦᓱᑎᒃ ᐱᖓᓱᐊᖅᑎᖅᓱᑎᒃ. ᐊᒥᓱᓐᖑᐹᓪᓕᖅᓯᒪᔪᑦ ᐋᖓᔮᖅᑐᓂᒃ 
ᐊᖁᓐᓂᕋᐃᔪᑦ ᑭᓯᐊᓂ ᒪᕐᕈᐃᓐᓈᓂᒃ ᐊᒥᓲᓂᖅᓴᐅᒻᒪᑕ ᐊᒥᓱᐊᓘᓗᐊᓐᖏᓚᑦ.  

ᐊᒥᓱᓐᖑᐹᓪᓕᖅᓯᒪᓪᓚᕆᑦᑐᑦ ᐅᖄᓚᔾᔪᑎᓖᑦ ᐊᕕᑦᑐᖅᓯᒪᔪᓂ ᒪᓕᒐᕐᔪᐊᓂᒃ. 126−ᖑᔪᔪᑦ ᐃᓱᒪᒨᖓᔪᒧᑦ 
ᒪᓕᒐᕐᔪᐊᕐᒧᑦ ᑖᒃᑯᓇᓐᖓᓪᓗ 116 ᑲᒪᒋᒋᐊᖃᔪᔪᑦ 10 ᑲᒪᒋᒋᐊᑐᒐᑎᒃ. ᑕᒪᓐᓇ ᓈᓴᐅᑎᖓ 
ᐊᓚᒡᒐᐃᑦᑐᐹᓘᓯᒪᔪᖅ, ᒥᑦᓵᓃᑦᑐᑦ 1¼ ᖃᐅᑕᒫᑦ, ᓇᓗᓇᕈᓐᓃᖅᓱᓂ ᐃᓱᒪᒨᖓᔪᓄᑦ ᐱᔨᑦᓯᕋᖅᑐᖃᕆᐊᓕᒃ 
ᓄᓇᕗᒻᒥ. 270−ᓂᒃ ᐅᖄᓚᔪᖃᔪᔪᖅ ᐊᑦᑐᐊᔪᓂᒃ ᐃᒥᐊᓗᒻᒧᑦ ᒪᓕᒐᕐᔪᐊᕐᒧᑦ ᑭᓯᐊᓂ ᐋᖓᔮᕐᓇᖅᑐᓅᖓᔪᑦ 
ᐊᑉᐸᐹᓪᓕᔪᔪᑦ. ᐊᑉᐸᐹᓪᓕᖅᓯᒪᓚᕿᔪᖅ ᐋᖓᔮᕐᓇᖅᑐᓅᖓᔪᑦ ᐱᔾᔪᑕᐅᓪᓗᑎᒃ ᖃᑦᓯᒐᓛᑦ ᐱᖃᓯᐅᑎᑦᓱᓂ 
ᓄᖅᑲᖅᑎᑕᐅᔪᒻᒪᑕ ᐊᑐᕆᐊᒥ ᐱᕋᔭᑦᑐᓕᕆᖃᑦᑕᖅᑐᑦ ᐱᔾᔪᑕᐅᓪᓗᑎᒃ ᐃᖅᑲᓇᐃᔭᖅᑎᖃᑦᓯᐊᖏᓐᓂᖅ 
ᖃᐅᔨᓴᖅᐸᓪᓕᐊᓪᓚᕆᒍᒫᕐᓂᐊᕋᓗᐊᖅᓱᑎᒃ ᐅᑭᐅᖑᓂᐊᖅᑐᖅ.  

ᐊᒥᓱᓐᖑᐹᓪᓕᔪᒻᒥᔪᑦ ᐱᕋᔭᓐᓂᕐᒨᖓᔪᑦ, 600−ᓄᑦ ᑎᑭᐅᒪᑲᓴᑦᓱᑎᒃ. ᐊᒥᓲᓂᖅᓴᐃᑦ ᑖᒃᑯᓇᓂ 
ᐊᑦᑐᐊᓂᖃᖅᑐᑦ ᐃᖅᑲᖅᑐᖅᑕᐅᓂᕐᒧᑦ, ᐃᖅᑲᖅᑐᐃᕕᒻᒥᒃ ᑎᓕᓯᔾᔪᑕᐅᔪᓂᒃ, ᒪᓕᒋᐊᓕᓐᓂᒃ, 
ᓯᖁᒥᑦᓯᓂᐅᔪᓂᒃ ᐊᓯᖏᓐᓂᓪᓗ. ᐊᒥᓱᑦ ᑖᒃᑯᓇᓂ ᑖᒃᑯᐊᓴᐃᓐᓇᐅᕙᑦᑐᑦ ᐱᕋᔭᑦᑐᑦ, ᐃᓄᐃᑦ ᒪᓕᒐᖃᖅᓱᑎᒃ 
ᐊᓂᑎᑕᐅᔪᑦ ᑎᒍᔭᐅᒃᑲᓐᓂᖅᓱᑎᒃ ᐃᖅᑲᖅᑐᕋᑦᓴᔭᕈᖅᑕᐅᑲᓐᓂᕋᔪᑉᐸᒻᒪᑕ.  

ᐱᕋᔭᐃᓂᐅᔪᖅ ᐃᓄᓐᓂᒃ (ᐱᒋᐊᕐᓂᐅᔪᑦ, ᖁᓄᔪᕐᓂᐊᕐᓃᑦ, ᓱᑕᐃᖅᓯᑦᓱᑎᒃ ᐋᓐᓃᓃᑦ) ᐊᑉᐸᐹᓪᓕᔪᔪᑦ 
21−ᓂᒃ  

ᐊᒻᒪᓗ ᐱᖁᑎᓂᒃ ᐱᕋᔭᐃᓂᐅᔪᑦ ᐊᑉᐸᐹᓪᓕᔪᒻᒥᔪᑦ.  

ᐸᓖᓯᒃᑯᓐᓄᑦ ᐊᐅᓚᓂᐅᒐᔪᑦᑐᑦ ᐱᖃᓯᐅᔾᔨᔪᑦ ᐱᕋᔭᑦᓯᒪᔪᓂᒃ ᐊᐅᓚᑦᓯᓂᖅ (ᑐᕌᒐᖃᕋᓱᐊᕐᓂᖅ ᐃᓄᓐᓂᒃ 
ᖃᐅᔨᒪᔭᒥᓐᓂᒃ ᐱᕋᔭᐃᓐᓇᐸᑦᑐᓂᒃ ᐊᖏᕐᕋᖅᓯᒪᒐᓗᐊᕐᒪᖔᑕ ᖃᐅᔨᓴᖅᐸᑦᓱᒋᑦ, ᐃᒥᖅᓯᒪᒻᒪᖔᑕ,  

ᐊᓯᖏᓐᓂᓪᓗ), ᖃᐃᖁᔨᓐᖑᐊᕐᓃᑦ, ᑲᖐᓇᖅᑐᑦ ᐃᓄᐃᑦ, ᑲᖐᓇᖅᑐᑦ ᓄᓇᓯᐅᑏᑦ, ᓱᓇᑐᐃᓐᓇᐃᑦ 
ᔭᒐᐃᔭᐅᓯᒪᔪᑦ ᓇᐃᐱᑕᐅᓯᒪᔪᓪᓗ, ᐸᕝᕕᓴᓐᓂᕐᓗ. ᑭᓪᓕᓯᓂᐊᖅᑕᐅᓯᒪᔪᑦ ᐊᓯᔾᔨᖅᓯᒪᓗᐊᓐᖏᑦᑐᑦ ᐊᕐᕌᒎᓐᓂ 
ᒪᕐᕉᓐᓂ ᐊᓂᒍᖅᑑᓐᓂ.  

ᐸᓖᓯᒃᑯᑦ ᐱᒻᒪᕆᐊᓗᓐᓂᒃ ᑲᒪᖃᑦᑕᖅᓯᒪᔪᑦ ᑕᕝᕙᓂ ᐊᕐᕌᒍ ᐱᒋᐊᓕᕋᑖᖅᑎᓪᓗᒍ: ᐃᓄᐊᕆᐊᖅᑐᖁᖅᓱᓂ, 
ᒪᕐᕉᒃ ᓱᑕᐃᖅᓯᑦᓱᑎᒃ ᐋᓐᓂᖅᑎᕆᔫᒃ, 36 ᐱᒋᐊᕐᓃᑦ ᓱᒋᐅᑎᖃᖅᓱᑎᒃ, ᐊᒻᒪᓗ 97 ᐱᒋᐊᑐᐃᓐᓇᖅᑐᑦ. 
ᑲᒪᖃᑦᑕᓲᑦ ᐊᒥᓱᐊᓗᓐᓂᒃ ᐋᓐᓂᖅᑎᕆᓂᒻᒪᕆᐅᔪᓂᒃ ᐊᑯᓂᐊᓗᓪᓗ ᑲᒪᒋᕙᑦᓱᒋᑦ 
ᖃᐅᔨᓴᕐᓂᒻᒪᕆᒋᐊᖃᖅᐸᑦᓱᑎᒃ.  

ᐃᓕᓐᓂᐊᕐᓂᖅᑕᖃᔪᒻᒥᔪᖅ ᐃᑲᕐᕋᓂᒃ ᑕᓪᓕᒪᓂᒃ ᒪᓕᒐᕋᓛᓂᒃ ᐃᓕᓐᓂᐊᖅᑎᑕᐅᑦᓱᑎᒃ ᔫᓂᒥ ᐱᖓᓱᓪᓗ  
ᒫᓐᓇ ᐃᓕᓐᓂᐊᖅᑎᑕᐅᓯᒪᓕᖅᑐᑦ ᒪᓕᒐᓕᕆᔨᐅᑦᓱᑎᒃ, ᐱᖃᓯᐅᑎᑦᓱᓂ ᖃᓄᖅ ᐊᑐᕈᓐᓇᕐᒪᖔᑕ 
ᐊᑐᕆᐊᒦᑦᑐᓂᒃ ᖃᐅᔨᓴᕈᑎᒥᒃ ᐃᒥᐊᓗᑦᓯᒪᔪᖃᕐᒪᖔᖅ. ᐃᖅᑲᓇᐃᔭᖅᑎᑖᑲᐃᓐᓇᖅᓯᒪᒻᒥᔪᑦ ᐊᐅᔭᖅᓯᐅᑎᒥᒃ 
ᐃᓕᓐᓂᐊᖅᑎᒥᒃ.  

ᐊᕐᕌᒍ ᐱᒋᐊᓕᕋᑖᖅᑎᓪᓗᒍ ᐸᓖᓯᒃᑯᑦ ᐊᐅᓚᓂᖃᕋᓱᐊᔪᔫᒐᓗᐊᑦ ᓄᓇᓕᓐᓂ ᐃᒐᑎᑦᓯᒍᒪᓪᓗᑎᒃ 
ᒪᕐᕈᐊᖅᑎᕐᓗᑎᒃ, ᑐᓂᖅᑕᐃᒥ, ᐊᒻᒪᓗ ᓄᓇᖃᖅᑳᖅᓯᒪᔪᑦ ᐅᓪᓗᖓᓐᓂ. ᓄᓇᖃᖅᑳᖅᓯᒪᔪᑦ ᐅᓪᓗᖓᑦ 
ᑲᔪᓯᑦᓯᐊᖅᑐᐹᓘᔪᔪᖅ ᐊᒥᓱᓄᓪᓗ ᐅᐸᑦᑕᐅᑦᓱᓂ ᐃᖃᓗᓐᓂ ᓯᓚᒥ ᑲᑎᑦᑕᕐᕕᒻᒥ 
ᐊᑲᕆᔭᐅᓂᖅᓴᐅᔫᔮᔪᑦᓱᓂᓗ ᐸᓖᓯᒃᑯᓃᓐᓂᕐᒥᒃ ᑕᐃᑲᓃᔪᒐᓗᐊᕐᒪᑕ ᐊᕐᕌᒍᒥ ᐊᓂᒍᖅᑐᒥ.  

ᐊᖓᔪᖅᑳᖅ ᑳᒻᑕᓐ ᐅᖃᐅᓯᓕᒃ ᐃᓱᒫᓘᑕᐅᔪᓂᒃ ᐱᓲᑎᓅᖓᔪᓂᒃ ᐊᑦᑕᓇᑦᑕᐃᓕᓂᕐᒥᒃ ᓂᕆᐅᑦᓱᒪᑦᓱᓂᓗ 
ᑲᑐᔾᔨᖃᑎᖃᕋᔭᕆᐊᑦᓴᖅ ᐸᓖᓯᕋᓛᕐᒥᒃ ᐃᒻᒪᖃᓗ ᐱᓐᖑᐊᖅᑐᓕᕆᔨᒃᑯᓐᓂᒃ ᐱᓲᖃᑎᒌᑦᑎᑦᓯᓗᑎᒃ 
ᐊᓯᖏᓐᓂᓪᓗ ᐱᓲᕐᓂᕐᒨᖓᔪᓂᒃ ᐊᑦᑕᓇᑦᑕᐃᓕᒪᓂᐅᔪᓂᒃ ᓄᑕᖅᑲᓄᑦ.  

ᐊᖓᔪᖅᑳᖅ ᑳᒻᑕᓐ ᐊᐱᕆᔪᖅ ᐱᕙᓪᓕᐊᓂᖃᖅᓯᒪᒻᒪᖔᖅ ᐱᓱᕋᔭᑦᓱᑎᒃ ᖃᐅᔨᓴᖃᑦᑕᕐᓂᐅᔪᑦ 
ᐊᒻᒪᓗ/ᐅᕝᕙᓗ ᐱᓲᑎᒃᑯᑦ ᖃᐅᔨᓴᖃᑦᑕᕐᓂᔪᑦ ᑭᓯᐊᓂ ᐱᖓᓲᑦᓱᑎᒃ ᐃᖅᑲᓇᐃᔭᖃᑎᒌᖃᑦᑕᕐᒪᑕ 
ᐅᖄᓚᔪᓪᓗ ᒪᕐᕉᓐᓄᑦ ᐅᐸᑦᑕᐅᒋᐊᖃᕋᔪᑉᐸᑦᓱᑎᒃ ᖃᓄᐃᑦᑑᓂᖏᑦ ᐅᖄᓚᐅᑕᐅᔪᑦ ᐱᔾᔪᑕᐅᓪᓗᑎᒃ, ᒫᓐᓇ 
ᐊᔪᕐᓇᑦᓯᐊᖅᑐᖅ ᐃᖅᑲᓇᐃᔭᖅᑏᓐᓂᐊᕐᓂᕐᒧᑦ. ᐃᖅᑲᓇᐃᔭᖅᑎᑖᒃᑲᓐᓂᕈᒫᕐᓂᐊᖅᑑᒐᓗᐊᖅ 2017−ᒥ 
ᐃᓱᒪᑦᓴᖅᓯᐅᕈᑕᐅᒃᑲᓐᓂᕈᓐᓇᕋᔭᖅᑐᖅ ᑕᐃᑲᓂ.  
 

4. ᐃᓕᑕᕆᔭᐅᔾᔪᑏᑦ ᐃᓕᑕᕆᔭᐅᓃᓪᓗ 
 

(1) ᐃᓕᑕᕆᔭᐅᔾᔪᑎ 
 
ᐊᑭᓐᓇᕐᒥᐅᑕᕐᒥᒃ ᑐᓂᔭᐅᔪᖃᔪᔪᖅ ᒪᐃᔭᒧᑦ ᓄᓇᓕᐸᐅᔭᐃᓪᓗ ᑲᑎᒪᔨᖏᓐᓄᑦ ᑭᒡᒐᖅᑐᖅᑕᐅᑦᓱᑎᒃ 
ᐅᑭᐅᖅᑕᖅᑐᒥ ᐱᓐᖑᐊᖅᑐᓕᕆᔨᕐᔪᐊᑦ ᓄᓇᕐᔪᐊᕐᒥ ᑲᑎᒪᔨᕋᓛᖏᑦ ᐃᓕᑕᕆᔭᐅᓪᓗᓂ ᓄᓇᓕᐸᐅᔭᖏᑦᑕ 
ᐃᖃᓗᓐᓂ ᐊᓚᒡᒐᐃᑦᑐᒻᒪᕆᒻᒥᒃ ᐃᑲᔪᖅᓯᓂᕆᓯᒪᔭᖓᑦᑕ 2016−ᒥ ᐅᑭᐅᖅᑕᖅᑐᒥ 
ᐱᓐᖑᐊᕐᓂᖅᔪᐊᖃᖅᑎᓪᓗᒋᑦ ᕼᐋᑭᕆᐊᕐᕕᐅᑦᓱᑎᒃ.  
 

5. ᐅᖃᐅᓯᑦᓴᐃᑦ 
 
ᑲᑎᒪᔨ ᓇᑖᖅ ᐅᖃᐅᓯᖃᖅᑐᖅ ᓯᑕᒪᓕᒻᒧᑦ ᐱᕐᓗᐊᕿᓂᒥᓂᕐᒥᓂᒃ ᐊᑦᓴᓗᐊᖓᓂᒃ ᐲᖅᑐᖃᖅᓱᓂ 
ᓯᑕᒪᓕᖓᓂᒃ. ᓱᑕᐃᓪᓚᕆᓐᖏᒃᑲᓗᐊᖅᓱᓂ, ᑐᐊᕕᕐᓇᖅᑐᓕᕆᔨᒃᑯᓐᓄᑦ ᐅᐸᑦᑕᐅᓐᓂᕋᒥ 
ᑲᒪᓂᐊᕆᓕᕐᓂᕋᒥᒋᑦ ᐱᓯᑕᐅᓂᖏᑦ ᖃᐅᔨᒪᓂᖃᕐᓂᖏᓪᓗ. ᑲᑎᒪᔨ ᓇᑖᖅ ᐅᖃᕆᐊᒃᑲᓐᓂᕈᒪᔪᖅ 
ᓄᐊᖁᕐᒥᒍᑦ ᓱᑕᐃᕋᔭᖅᑐᒥᓂᐅᓂᕋᖅᓱᓂ ᐋᓐᓂᕆᒃᑯᑎᒥᒃ ᓇᓴᖅᓯᒪᓐᓂᖏᒃᑯᓂ ᐋᓐᓂᔾᔭᐃᒃᑯᑎᓂᓪᓗ 
ᐅᖃᕆᐊᒃᑲᓐᓂᕈᒪᔪᖅ ᓂᐊᖅᑯᐊᕇᒃᑯᑎᓂᒃ ᓱᓇᒃᑯᑕᐅᒋᐊᓕᓐᓂᓪᓗ ᐊᑐᖅᑕᐅᖏᓐᓇᖃᑦᑕᖁᔨᑦᓱᓂ 
ᐊᖁᑦᑐᖃᓕᕈᓂ ᓯᑕᒪᓕᓐᓂᒃ.  

6. ᑭᖑᕙᕆᐊᖅᑕᐅᓯᒪᔪᑦ ᐱᓇᓱᐊᕋᑦᓴᐃᑦ ᑲᑎᒻᒪᐅᑎᑦᓴᓅᖅᑕᐅᔪᓪᓗ 
 

ᐱᑕᖃᓐᖏᑦᑐᖅ 
 
7. ᒪᓕᒐᕋᓛᑦ 
 

a) ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᕋᓛᑉ (ᓛᑦ) 
 

i)  ᓂᐅᕕᕐᓂᕐᒧᑦ ᒪᓕᒐᕋᓛᖅ 
    ᔮᓐ ᒫᕗᕆ ᒧᑕᓐᔨ, ᑐᑭᒧᐊᑦᑎᑦᓯᔨᒻᒪᕆᒃ, ᐊᓪᓚᕕᒻᒪᕆᒻᒥᒃ  

 

ᐱᖁᔨᕗᖔᕈᑦ #16-168 
 
ᐱᒋᐊᖅᑎᑦᓯᔪᖅ:  ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 
ᐊᐃᑉᐲᔪᖅ:  ᑲᑎᒪᔨ ᐱᔪᓪ−ᓚᐃᔪᓪ 
 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ ᓂᐅᕕᕐᓂᕐᒧᑦ ᒪᓕᒐᕋᓛᑉ.  
ᑲᔪᓯᔪᖅ 

 

b) ᐊᐃᑉᐸᖓᓂ ᐅᖃᓕᒫᖅᑕᐅᓂᖓ ᒪᓕᒐᕋᓛᑉ (ᓛᑦ) 
 
i)  ᑲᑎᓯᒪᔪᑦ ᐊᑭᓕᕆᐊᓖᑦ ᐊᑭᓕᑦᓴᐃᓪᓗ ᒪᓕᒐᕋᓛᖅ # 813 
    ᔮᓐ ᒫᕗᕆ ᒧᑕᓐᔨ, ᑐᑭᒧᐊᑦᑎᑦᓯᔨᒻᒪᕆᒃ, ᐊᓪᓚᕕᒻᒪᕆᒻᒥᒃ 

ᓯᕗᓪᓕᖅᐹᒥ ᐅᖃᓕᒫᖅᑕᐅᑎᓪᓗᒍ ᑖᓐᓇ ᒪᓕᒐᕋᓛᖅ ᑭᖑᕙᕆᐊᖅᑕᐅᔪᔪᖅ ᐊᓯᔾᔨᕐᓂᕆᔭᖏᑦ 
ᑐᑭᓯᓇᖅᑎᑕᐅᒋᐊᒃᑲᓐᓂᖁᓪᓗᒋᑦ. ᐃᓗᓕᖅᑐᔪᓂᒃ ᐅᖃᖃᑎᒌᓐᓂᖅᑕᖃᔪᔪᖅ ᕿᒥᕐᕈᔭᐅᑦᓯᐊᖅᓱᑎᒃ 
ᐊᑭᒋᔭᐅᖁᔭᐅᔪᑦ ᐊᑭᓕᑦᓴᐃᓪᓗ, ᐱᓗᐊᖅᑐᒥᒃ ᐊᑦᑐᐊᓂᖃᖅᑐᑦ ᓄᓇᓯᐅᑎᒥᒃ ᓴᒃᑯᐃᓂᕐᒧᑦ ᐊᒻᒪᓗ ᒫᓐᓇ 
ᐃᓱᒫᓘᑎᒋᔭᐅᕙᑦᑐᖅ ᐃᒋᑕᐅᖃᑦᑕᕐᓂᖏᑦ ᓄᓇᓯᐅᑎᒥᓃᑦ. ᐅᖃᖃᑎᒌᓐᓂᖅᑕᖃᔪᒻᒥᔪᖅ ᐊᑦᑐᐊᔪᓂᒃ 
ᓴᓇᔪᓐᓇᐅᑎᓅᖓᔪᓂᒃ ᐊᒻᒪᓗ ᓄᑦᑎᖅᑎᕆᓂᖅ ᐱᔪᓐᓇᐅᑎᓂᒃ ᑐᑭᓯᓇᕆᐊᒃᑲᓐᓂᖅᑎᑕᐅᑦᓱᑎᓪᓗ 
ᐊᑭᒋᔭᐅᔪᑦ.  

ᐊᖏᖃᑎᒌᒍᑕᐅᔪᔪᖅ ᐃᒻᒪᖃ ᐃᓕᓐᓂᐊᕐᓂᖃᖅᓯᑕᐅᒋᐊᓖᑦ ᐃᓄᐃᑦ ᑕᖅᑳᓃᑦᑐᑦ ᐊᑦᑐᐊᔪᓄᑦ ᐃᓚᖏᓐᓄᑦ 
ᐊᑭᓕᕆᐊᓖᑦ ᐊᑭᓕᑦᓴᕆᔭᐅᔪᓪᓗ.  

ᐱᔾᔪᑕᐅᒻᒪᑦ ᑖᑦᓱᒧᖓ ᒪᓕᒐᕋᓛᕐᒧᑦ ᓄᓇᓕᓖᑦ ᖃᐃᓗᑎᒃ ᑕᑯᓂᐊᕈᓐᓇᕐᓗᑎᒃ ᒪᓕᒐᕋᓛᕐᒥᒃ 
ᖃᐅᔨᒪᔭᑦᓯᐊᕐᓗᑎᓪᓗ ᐊᑭᒋᔭᐅᔪᓂᒃ, ᐱᖓᔪᐊᓐᓂ ᐅᖃᓕᒫᖅᑕᐅᓂᖓᓄᑦ ᐆᒪ ᒪᓕᒐᕋᓛᑉ ᐊᓯᖏᑦᑕᓗ 
ᒪᓕᒐᕋᓛᑦ ᓄᑖᕈᖅᑎᕆᐊᖅᓯᒪᔪᑦ ᐱᖃᓯᐅᑎᓗᑎᒃ ᓄᑖᑦ ᐊᑭᒋᔭᐅᔪᑦ ᐊᑐᐃᓐᓇᐅᑎᑕᐅᓗᑎᒃ 
ᐋᖅᑭᒋᐊᖅᓯᒪᑎᓪᓗᒋᑦ  ᑲᑎᓯᒪᔪᓄᑦ ᐊᑭᓕᕆᐊᓕᓐᓄᑦ ᐊᑭᓕᑦᓴᓄᓪᓗ ᒪᓕᒐᕋᓛᖅ ᐊᑎᓕᐅᖅᑕᐅᓕᖅᐸᑦ 
ᐊᑐᓕᖅᐸᓪᓗ, ᑕᑯᑦᓴᐅᑎᑦᓯᒐᔭᕐᒪᑦ ᑖᒃᑯᓇᓐᖓᓴᐃᓐᓇᖅ ᐊᑭᒋᔭᐅᔪᓂᒃ ᒪᓕᒐᖏᓐᓃᑦᑐᓂᒃ ᐊᓯᖏᑦᑕ ᒪᓕᒐᕋᓛᑦ.  
 
ᐱᖁᔨᕗᖔᕈᑦ #16-169 
 
ᐱᒋᐊᖅᑎᑦᓯᔪᖅ:  ᑲᑎᒪᔨ ᐱᔪᓪ ᓚᐃᔪᓪ 
ᐊᐃᑉᐲᔪᖅ:  ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 
 

ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᑲᑎᓯᒪᔪᓄᑦ ᐊᑭᒋᔭᐅᔪᓄᑦ ᐊᑭᓕᑦᓴᓄᓪᓗ ᒪᓕᒐᕋᓛᖅ # 813. 
ᑲᔪᓯᔪᖅ 

 ii)  ᓂᐅᕕᕈᓐᓇᕐᓂᕐᒧᑦ ᒪᓕᒐᕋᓛᖅ No. 820 
     ᔮᓐ ᒫᕗᕆ ᒧᑕᓐᔨ, ᑐᑭᒧᐊᑦᑎᑦᓯᔨᒻᒪᕆᒃ, ᐊᓪᓚᕕᒻᒪᕆᒻᒥᒃ 

 
ᓈᒻᒪᓈᖅᓯᒪᓐᖏᑦᑐᓪᓛᔪᐹᓘᔪᔪᖅ ᒪᓕᒐᕋᓛᖑᒐᓗᐊᖅ. ᐊᓯᔾᔨᕐᓂᐅᔪᑦ ᐊᑭᓖᓂᕐᒧᑦ ᐊᐅᓚᓂᐅᔪᑦ 
ᐅᖃᖃᑎᒌᒍᑕᐅᔪᒧᑦ ᐊᒻᒪᓗ ᓴᖅᑮᓂᖅ ᓂᐅᕕᖃᑦᑕᕐᓂᕐᒧᑦ ᑲᑎᒪᔨᕋᓛᓂᒃ. ᐅᖃᖃᑎᒌᒍᑕᐅᓪᓗᑎᒃ ᑭᓇᒃᑯᑦ 
ᒪᓕᒐᖏᑦ ᐊᑐᖅᑕᐅᓂᕐᒪᖔᑕ ᐃᑎᓕᕋᒥᒃ ᑳᑦᑐᓛᒧᑦ ᑕᐃᓐᓇᓗ ᑎᑎᕋᖅᓯᒪᔪᖅ ᐅᑎᖅᑎᑕᐅᓯᒪᓕᖅᑐᑦ 
ᐅᖃᐅᓯᓕᖅᑕᐅᒋᐊᒃᑲᓐᓂᕈᒪᓪᓗᑎᒃ/ᐋᖅᑭᒋᐊᖅᑕᐅᓗᓂᓗ.  
 
ᐱᖁᔨᕗᖔᕈᑦ #16-170 
 
ᐱᒋᐊᖅᑎᑦᓯᔪᖅ:  ᑲᑎᒪᔨ ᐱᔪᓪ ᓚᐃᔪᓪ 
ᐊᐃᑉᐲᔪᖅ:  ᑲᑎᒪᔨ ᒪᑦᓴᔨ 
 

ᐊᐃᑉᐸᖓᓂ ᐅᖃᓕᒫᖅᑕᐅᓂᖓ ᒪᓕᒐᕋᓛᖅ # 820. 
ᑲᔪᓯᔪᖅ 

 
c) ᐱᖓᔪᐊᓐᓂᐅ ᑭᖑᓪᓕᖅᐹᒥᓗ ᐅᖃᓕᒫᖅᑕᐅᓂᖓ ᒪᓕᒐᕋᓛᑉ (ᓛᑦ) 

   ᐱᑕᖃᓐᖏᑦᑐᖅ 
 
8. ᐅᖃᐅᓯᑦᓴᑐᖃᐃᑦ 
 

ᐱᑕᖃᓐᖏᑦᑐᖅ 
 
9. ᐅᖃᐅᓯᑦᓴᐃᑦ ᓄᑖᑦ 
 

a) ᐊᐃᑦᑐᐃᓂᕐᒧᑦ ᐊᖏᖃᑎᒌᒍᑎ − ᐳᔪᕐᓗᒌᒃᑯᑎ 
ᒪᕼᐊᒪᑦ ᕼᐊᓴᓐ, ᐊᐅᓚᑦᓯᔨᒻᒪᕆᒃ 

 

ᑖᓐᓇ ᐊᐅᓚᓂᐅᔪᖅ ᐆᑦᑐᕋᖅᑕᐅᒍᒫᖅᑐᖅ ᐊᐅᔭᐅᓂᐊᖅᑐᖅ. ᐳᔪᕐᓗᐊᕿᒌᒃᑯᑏᑦ ᓂᐅᕕᐊᖑᓯᒪᓕᖅᑐᑦ 
ᑮᓇᐅᔭᖃᖅᑎᑦᓯᒍᑕᐅᑦᓱᑎᒃ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ. ᑮᓇᐅᔭᖅᑑᑎᑦᓴᓃᑦᓯᒪᓐᖏᒃᑲᓗᐊᖅᑎᓪᓗᒍ, 
ᑮᓇᐅᔭᐃᑦ ᓴᖅᑭᖅᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᖏᑦᑎᒍᑦ.  

 
ᐱᖁᔨᕗᖔᕈᑦ #16-171 
 
ᐱᒋᐊᖅᑎᑦᓯᔪᖅ:  ᑲᑎᒪᔨ ᐱᔪᓪ ᓚᐃᔪᓪ 
ᐊᐃᑉᐲᔪᖅ:  ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 
 

ᐊᐃᑦᑐᐃᓂᕐᒧᑦ ᐊᖏᖃᑎᒌᒍᑎ ᐳᔪᕐᓗᐊᕿᒌᒃᑯᑎᒨᖓᔪᖅ ᓈᒻᒪᒋᔭᐅᖁᓪᓗᒍ.  
ᑲᔪᓯᔪᖅ 

 
b) ᖃᓄᖅᑑᕈᑕᐅᖁᔭᐅᔪᖅ – ᓴᓇᔪᓐᓇᐅᑎᒥᒃ ᑐᑦᓯᕋᐅᑎ # 15-058 

ᒪᓗᑎ ᓰᕐᒫᑦ, ᑐᑭᒧᐊᑦᑎᑦᓯᔨ, ᐸᕐᓇᓂᕐᒧᑦ ᐱᕙᓪᓕᐊᑎᑦᓯᓂᕐᒧᓪᓗ  
 

ᑖᓐᓇ ᐃᓂᐅᔪᖅ West 40−ᒦᑦᑐᖅ, ᒫᓐᓇ ᓇᒻᒥᓂᕆᔭᐅᔪᖅ ᒥᕝᕕᓕᕆᔨᓄᑦ ᐊᑐᖅᑐᐊᖅᑕᐅᑦᓱᓂ ᓄᓇᕗᒻᒥ 
ᓄᓇᕗᒻᒥ ᕕᐊᓕᐅᖅᑎᒃᑯᓐᓄᑦ. ᐃᓂᒋᔭᐅᔪᖅ ᖃᓂᑦᓴᖅᑐᖅ ᐃᖃᓗᓐᓄᑦ ᐊᖅᑯᑎᒥᒃ 
ᐊᐅᓪᓛᖅᑎᑕᐅᔫᒥᒍᒫᕐᓂᐊᖅᑐᖅ ᓄᓇᓕᐸᐅᔭᕐᓄᑦ. ᑐᑦᓯᕋᖅᑐᖅ ᓴᓇᒍᒪᒻᒪᑦ ᕕᐊᓕᐅᕐᕕᒻᒥᒃ ᐃᓪᓗᒥᒃ ᓇᑎᖓ 
ᐊᖏᓂᖃᕐᓗᓂ 609 sq.m. 

ᐅᖃᖃᑕᐅᓯᒪᔪᑦ ᒥᓐᖑᐃᕐᓯᕐᕕᓕᕆᔩᑦ ᐃᓂᐅᔪᖅ ᐊᑦᑐᐊᓂᑯᖓᓄᑦ ᒥᓐᖑᐃᕐᓯᕐᕕᒻᒧᑦ ᑐᑦᓯᕋᖅᑐᕐᓗ 
ᓂᕈᐊᖅᓯᒪᔪᖅ ᐃᓪᓘᑦ ᑕᐅᑦᑐᑦᓴᖏᓐᓂᒃ ᓈᒻᒪᒋᔭᐅᔪᓂᒃ ᒥᓐᖑᐃᕐᓯᕐᕕᓕᕆᔨᓄᑦ.  

ᕕᐊᓕᐅᕐᕕᒃ ᐃᒪᖅᑐᕆᐊᖃᕐᓂᐊᖅᑐᖅ 10,000 ᓖᑕᓂᒃ ᖃᓪᓗᑎᕋᓛᓂᒃ ᖃᐅᑕᒫᑦ ᐃᓂᖃᖅᓱᓂ 
ᓄᓇᓕᐸᔭᐃᑦ ᐃᒪᖃᖅᑎᐸᑦᑕᖏᓐᓂ 2,000 ᓖᑕᐃᑦ ᖃᓪᓗᑎᕋᓛᑦ ᐅᖓᑖᓂᐅᓐᖏᑦᑐᖅ ᖃᐅᑕᒫᑦ. 
ᑐᑦᓯᕋᖅᑐᖅ ᓇᒻᒥᓂᖅ ᐃᒥᖅᑕᐅᑎᒥᒃ ᓄᓇᓯᐅᑎᖃᕆᐊᖃᔭᖅᑐᖅ ᒥᓪᓗᐊᕈᑎᒥᓪᓗ. ᐊᑐᕋᔭᖅᑐᖅ ᐃᖃᓗᐃᑦ 
ᑰᖓᓐᓂᒃ ᓯᐅᓪᕕᐊ ᒍᕆᓂᐅᓪ ᐅᕝᕙᓘᓐᓃᑦ ᑕᓯᕐᒥᒃ ᓖᒃ ᔨᐅᕈᑏᓐ ᐃᒪᖃᕐᕕᒋᓗᒍ, ᑐᓐᖓᕕᐅᓗᓂ 
ᖃᖓᒃᑰᒻᒪᖔᖅ ᐊᕐᕌᒎᑉ ᐃᓗᐊᓂ ᐊᖅᑯᑏᓪᓗ ᖃᓄᐃᓕᖓᓂᖏᑦ, ᐸᕐᓇᓯᒪᑦᓱᑎᓪᓗ ᐃᒪᕐᒥᒃ 
ᐊᑐᒃᑲᓐᓂᖃᑦᑕᕋᔭᕆᐊᑦᓴᖅ ᓴᓗᒻᒪᖅᓴᐃᒍᑎᒋᓗᒍ.  

ᐅᖃᖃᑎᒌᒍᑕᐅᔪᖅ ᐊᑦᑐᐃᓂᐅᒐᔭᖅᑐᖅ ᐊᕙᑎᒥᒃ, ᖃᑭᒪᓇᓱᐊᕐᓂᒃᑯᑦ ᐊᑦᑐᐃᓂᖅ, ᓱᓇᓂᓪᓗ ᐱᓇᓱᐊᖅᑐᑦ 
ᐅᑎᖅᑎᑦᓯᒐᔭᕐᒪᖔᑕ ᓄᓇᓕᓐᓄᑦ. ᑐᑦᓯᕋᖅᑐᖅ ᑐᑭᓯᑎᑦᓯᒋᐊᖅᑐᖅ ᐃᒥᓱᑦᑕᐅᓵᓗᐃᑦ ᑮᓇᐅᔭᐃᑦ 
ᐊᓂᐊᑐᐃᓐᓇᖃᑦᑕᕆᐊᖏᑦ ᐃᖃᓗᓐᓂ ᕕᐊᑖᕈᑕᐅᑦᓱᑎᒃ ᐊᒥᓱᓂ ᑲᒻᐸᓂᐅᔪᓂᒃ ᐅᑎᖅᑎᑦᓯᕙᓐᖏᑦᑐᓂᒃ 
ᓄᓇᓕᐸᐅᔭᕐᓄᑦ. ᐃᖅᑲᓇᐃᔮᓂᒃ ᖃᑦᓯᒐᓛᓂᒃ ᓴᖅᑭᕈᑕᐅᒐᔭᕐᒥᔪᖅ.  

ᐸᕐᓇᐅᑎ ᕿᒥᕐᕈᔭᐅᓯᒪᓕᖅᑐᖅ ᓄᓇᕗᒻᒥ ᐊᑦᑐᖅᑕᐅᕐᓂᒥᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᓄᓇᕗᒻᒥᓗ 
ᕕᐊᓕᐅᖅᑏᑦ ᑲᒻᐸᓂᖏᑦ ᑎᒍᒥᐊᖅᓱᑎᒃ ᐱᔪᓐᓇᐅᑎᒥᒃ ᓄᓇᕗᒻᒥ ᐃᒥᐊᓗᓕᕆᔨᕐᔪᐊᒃᑯᑦ 
ᓚᐃᓴᓐᓯᑖᖅᑎᑦᓯᔨᖏᓐᓂᒃ ᑭᖑᕐᖓᒍᑦ ᑕᖅᑳᓐᖓᑦ ᑐᓴᕆᐊᕐᓂᐅᖃᑦᑕᖅᓯᒪᔪᑦ.  
 
ᐱᖁᔨᕗᖔᕈᑦ #16-172 
 
ᐱᒋᐊᖅᑎᑦᓯᔪᖅ:  ᑲᑎᒪᔨ ᐱᔪᓪ ᓚᐃᔪᓪ 
ᐊᐃᑉᐲᔪᖅ:  ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 
 

ᑲᑎᒪᔩᑦ ᓈᒻᒪᓴᖅᑐᑦ ᓴᓇᒍᓐᓇᐅᑎᒥᒃ ᑐᑦᓯᕋᐅᑎᒥᒃ #15-058 ᐸᕐᓇᐅᑎ 1673−ᒧᑦ, ᐃᓂᖓ 655 ᐊᒻᒪᓗ 
ᐃᓚᖓ ᐃᓂᐅᑉ 666 (ᓄᓇ M ᕿᓐᖑᒻᒥᒐᖅᓯᒪᔪᒥ ᑎᑎᖅᑑᔭᖅᓯᒪᔪᒥ SK-IQAL-001-2015) 
ᐱᕕᖃᕈᓐᓇᖁᓪᓗᒍ ᑐᑦᓯᕌᖑᓯᒪᔪᖅ ᕕᐊᓕᐅᕐᕕᒃ, ᑐᓐᖓᕕᐅᓗᑎᒃ ᐊᔾᔨᐅᖏᑦᑐᑦ ᒪᓕᒐᕆᒋᐊᓕᖏᑦ ᐊᑕᔪᒥ 
1−ᒥ ᐊᒻᒪᓗ ᐊᑑᑎᔪᑦ ᒪᓕᒋᐊᓖᑦ ᑕᐃᒪᐃᓕᖓᒻᒪᑕᓗ ᐸᕐᓇᐅᑎᓂ ᐊᑕᐅᑦᓯᒃᑰᖃᑕᐅᔪᒥ ᑐᑦᓯᕋᐅᑎᒧᑦ.  
 

ᑲᔪᓯᔪᖅ 

 
c) ᖃᓄᖅᑑᕈᑕᐅᖁᔭᐅᔪᖅ – ᓴᓇᔪᓐᓇᐅᑎᒥᒃ ᑐᑦᓯᕋᐅᑎ # 16-018 

ᒪᓗᑎ ᓰᕐᒫᑦ, ᑐᑭᒧᐊᑦᑎᑦᓯᔨ, ᐸᕐᓇᓂᕐᒧᑦ ᐱᕙᓪᓕᐊᑎᑦᓯᓂᕐᒧᓪᓗ  
 
ᑖᓐᓇ ᐋᖅᑭᒋᐊᕈᑕᐅᔪᖅ ᑕᕝᕙᐅᔪᒧᑦ ᓴᓇᔪᓐᓇᐅᑎᒧᑦ ᐃᓪᓗᒥᒃ ᒫᓐᓇ ᓴᓇᔭᐅᕙᓪᓕᐊᔪᒥᒃ. ᑐᑦᓯᕋᖅᑐᖅ 
ᐊᓯᔾᔩᒍᒪᓯᒪᒻᒪᑦ ᐃᓂᐅᔪᒧᑦ ᐸᕐᓇᐅᑎᒥᒃ ᐃᓪᓘᓪᓗ ᖁᕝᕙᓯᓐᓂᖏᓐᓂᒃ. ᑕᒪᓐᓇ ᑲᑎᒪᔩᑦ 
ᓵᓐᖓᓐᓅᖅᑕᐅᓚᕿᓯᒪᔪᖅ ᐊᖏᓂᖓ ᐃᓪᓘᑉ ᐱᔾᔪᑕᐅᓪᓗᓂ ᐊᒻᒪᓗ ᑐᑦᓯᕋᐅᑎ ᐊᐅᓚᔾᔭᐃᓂᖓᓄᑦ 
ᐃᓂᓪᓗᐊᑕᖓᓅᖓᔪᓄᑦ ᒪᓕᒐᕐᓂᒃ.  
 
ᐊᑦᑐᐊᔪᓄᑦ ᐊᓯᔾᔨᕐᓂᖓᓄᑦ ᖁᕝᕙᓯᓐᓂᖏᑦᑕ, ᓴᓇᓂᐊᖅᑐᖅ ᐊᓯᔾᔩᒍᒪᔪᖅ ᑕᐅᑦᑐᖏᓐᓂᒃ ᐊᒥᐊᖏᑦᑕ. 
ᐃᓂᖓᓄᑦ ᐸᕐᓇᐅᑎᓄᑦ ᐊᓯᔾᔨᕐᓂᕐᒨᖓᔪᓄᑦ, ᑐᑦᓯᕋᖅᓯᒪᔪᑦ ᐊᓯᔾᔩᒍᒪᑦᓱᑎᒃ ᐃᓂᖓᓐᓂᒃ ᑲᑎᑦᑕᕐᕕᐅᑉ 
ᑲᑕᓕᒃᑲᓐᓂᕐᓗᒍᓗ ᓯᕗᕌᓂ ᐊᖅᑯᑎᐅᑉ ᑯᐃᓐ ᐃᓕᓴᐱ. ᐃᓂᖃᖅᑎᑦᓯᒍᓐᓇᕋᔭᖅᑐᖅ ᓄᖅᑲᖓᕕᒻᒥ ᓴᓇᔪᓪᓗ 
ᐃᓚᒋᐊᖅᓯᒍᓐᓇᕐᓗᑎᒃ ᐃᖏᕐᕋᔾᔪᑎᓄᑦ ᓄᖅᑲᖓᕕᒻᒥᒃ ᑕᐃᑲᓂ ᐃᓂᐅᔪᒥ. ᑕᑯᑦᓴᐅᑎᑕᐅᒻᒥᔪᖅ ᐃᓂᒧᑦ 
ᐸᕐᓇᐅᑎ ᑰᓕᐅᕐᕕᒃ ᐊᑭᐊᓂ ᒪᑦᑖᖅ ᐊᖅᑯᑎᐅᑉ ᒪᓕᒐᕆᔭᐅᔪᒻᒥᔪᖅ ᓴᓇᒍᓐᓇᐅᑎᐅᑉ ᐊᖏᖅᑕᐅᓂᖓᓄᑦ.  

ᓄᑖᖅ ᐃᓂᐅᔪᒧᑦ ᐸᕐᓇᐅᑎ ᑕᑯᑦᓴᐅᑎᑦᓯᓯᒪᔪᖅ ᑐᐊᐸᓂᒃ ᐱᓱᕝᕕᓐᓂᒃ ᖁᐊᖅᑎᑕᒐᐅᓐᖏᑦᑐᒥᒃ 
ᐅᖃᖃᑎᒌᒍᑕᐅᓯᒪᔪᒐᓗᐊᖅᑎᓪᓗᒍ ᐊᖏᖅᑕᐅᓯᒪᑦᓱᓂᓗ ᓴᓇᒍᒪᒍᓐᓇᐅᑎᒋᐊᓐᖓᕐᒥ. ᐊᖏᖃᑎᒌᒍᑕᐅᔪᖅ 
ᐃᓚᒋᐊᖅᐸᑕ ᒪᓕᒋᐊᓕᖏᑦ ᐋᖅᑭᒋᐊᕈᑕᐅᒍᓐᓇᖅᑐᖅ ᑕᒪᑦᓱᒧᖓ.  
 
ᐱᖁᔨᕗᖔᕈᑦ #16-173 
 
ᐱᒋᐊᖅᑎᑦᓯᔪᖅ:  ᑲᑎᒪᔨ ᐱᔪᓪ ᓚᐃᔪᓪ 
ᐊᐃᑉᐲᔪᖅ:  ᑲᑎᒪᔨ ᑖᕕᓐ 
 

ᐃᒪᐃᒻᒪᑦ ᑲᑎᒪᔩᑦ ᓈᒻᒪᓴᖅᑐᑦ ᓴᓇᒍᓐᓇᐅᑎᒥᒃ # 16-018 ᐋᖅᑭᒋᐊᖅᑕᐅᖁᓪᓗᒍ ᓴᓇᒍᓐᓇᐅᑎᒥᒃ 
ᑐᑦᓯᕋᐅᑎ #14-056 ᐃᓂᒧᑦ 959, ᐸᕐᓇᐅᑎ 3784 ᓴᓇᒍᓐᓇᖁᓪᓗᒋᑦ ᓯᑕᒪᓂᒃ ᓇᑎᓕᒻᒥᒃ ᐊᓪᓚᕕᒻᒥᒃ, 
ᑐᓐᖓᕕᐅᓗᑎᒃ ᐊᔾᔨᐅᓐᖏᑦᑐᖅ ᒪᓕᒋᐊᓖᑦ, ᐱᖃᓯᐅᑎᑦᓱᓂ ᐃᓚᒋᐊᖅᑕᐅᓂᖓ #7 ᐱᓱᕝᕕᒃ: 
ᓴᓇᔩᑦ/ᐊᑐᖅᑐᐊᖅᑏᑦ ᐋᖅᑭᖏᐊᕆᓂᐊᖅᑐᑦ ᐃᓂᐅᔪᒧᑦ ᐸᕐᓇᐅᑎᓂᒃ ᑕᑯᑦᓴᐅᑎᑦᓯᓗᑎᒃ ᖁᐊᖅᑎᑕᒐᕐᒥᒃ 
ᐱᓱᕝᕕᒻᒥᒃ ᑐᓂᔭᐅᓚᐅᓐᖏᓐᓂᖓᓂ ᓴᓇᒍᓐᓇᐅᑎ, ᑕᐃᒫᓪᓗ ᑕᑯᑦᓴᐅᑎᑕᐅᒻᒪᑦ ᐸᕐᓇᐅᑎᓂ 
ᐊᑕᐅᓯᒃᑰᖃᑕᐅᔪᓂ ᑐᑦᓯᕋᐅᑎᓄᑦ.   
 

ᑲᔪᓯᔪᖅ 

 
10. ᑲᑎᒪᔨᕋᓛᓄᑦ ᐅᓂᒃᑳᑦ 
 
 a)  ᑮᓇᐅᔭᓕᕆᓂᕐᒧᑦ ᑲᑎᒪᔨᕋᓛᑦ #02 
      ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᐃᑦᓯᕙᐅᑕᖅ 
 
ᐱᖁᔨᕗᖔᕈᑦ #16-174 
 
ᐱᒋᐊᖅᑎᑦᓯᔪᖅ:  ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 
ᐊᐃᑉᐲᔪᖅ:  ᑲᑎᒪᔨ ᐱᔪᓪ−ᓚᐃᔪᓪ 
 

ᐊᑯᓐᓂᖅᓯᐅᑏᑦ ᑮᓇᐅᔭᓄᑦ ᓇᓕᖅᑲᐃᑦ ᓈᒻᒪᒋᔭᐅᖁᓪᓗᒋᑦ. 
ᑲᔪᓯᔪᖅ 

 
11. ᑎᑎᖅᑲᐃᑦ 
 
 a)  ᑎᑎᖅᑲᐃᑦ: ᐃᓂᖓᓅᖓᔪᑦ ᐊᕙᑎᒨᖓᔪᓪᓗ ᖃᐅᔨᓴᕐᓂᐅᔪᑦ – ᐃᖃᓗᓐᓂ ᑐᓚᑦᑕᕐᕕᒃ 
 
ᑐᓴᕋᑦᓴᖅ ᓯᓈᒃᑯᑦ ᐃᑲᔪᖅᓯᔨᓂᒃ.  
 
12. ᑲᓐᖑᓇᖅᑐᓕᕆᓂᖅ 
 

ᑕᐃᒫᒃ ᑎᑎᕋᖅᓯᒪᒻᒪᑦ 22 (2) (a) CTV ᒪᓕᒐᖅᔪᐊᖅ ᐊᒻᒪᓗ ᒪᓕᒐᕋᓛᖅ 526 ᑎᑎᕋᖅᓯᒪᔪᖅ 67 
 

ᐱᑕᖃᓐᖏᑦᑐᖅ 
 
13. ᓄᖅᑲᕐᓂᖅ 
 
 
 
 



ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒪᓂᖓᑦ #14 
  ᔪᓚᐃ 26, 2016 

ᒪᑉᐱᒐᖅ 8 ᐅᑯᓇᓂ 8 

ᐱᖁᔨᕗᖔᕈᑦ #16-175 
 
ᐱᒋᐊᖅᑎᑦᓯᔪᖅ:  ᑲᑎᒪᔨ ᒪᑦᓴᔨ 
ᐊᐃᑉᐲᔪᖅ:  ᑲᑎᒪᔨ ᐱᔪᓪ ᓚᐃᔪᓪ 
 

ᑲᑎᒪᓂᖅ ᒪᑐᔪᖅ ᐅᓐᓄᒃᑯᑦ 8:27 
ᑲᔪᓯᔪᖅ 

 
 
 
 
 
 
 

_______________________________          

                 ᒫᑕᓕᓐ ᕋᑦᕗᕐᓐ 
    ᒪᐃᔭ 

 
 
 

 
 _______________________________ 

                   ᒪᕼᐊᒪᑦ ᕼᐊᓴᓐ  
       ᐊᐅᓚᑦᓯᔨᒻᒪᕆᒃ 

 
 
 
 
 
ᓈᒻᒪᒋᔭᐅᔪᑦ ᑲᑎᒪᔨᓄᑦ ᐅᕙᓂ 25 ᐅᓪᓗᖓᓂ ᐃᐳᕈᐃᐳᕈᐃᐳᕈᐃᐳᕈ, 2017, AD. 


